
雉帶箭

作者：韓愈　唐

本作品收錄於《昌黎先生集》

此詩公佐張僕射於徐，從獵而作也。讀之其狀如在目前，蓋寫物之妙者。

原頭火燒靜兀兀，[1]野雉畏鷹出復沒，[2]將軍欲以巧伏人，盤馬彎弓惜不發。地形漸

窄觀者多，雉驚弓滿勁箭加，沖人決起百餘尺，紅翎白鏃隨傾斜。[3]將軍仰笑軍吏賀，

五色離披馬前墮。[4]

註釋

↑ 唐太宗《出獵》詩：“平原燒火紅。”《晉�顧愷之傳》：“火燒平原無遺燎。”燒，

去聲讀。

↑ 出復，方作伏欲。今按：雉出復沒，而射者彎弓不肯輕發，正是形容持滿命中之巧，

豪厘不差處。改作伏欲，神采索煞矣。

↑ 《列子》：“善射者能令後鏃中前栝。”

↑ 《爾雅》：“雉五色備曰翚。 ”

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 1 / 1


